
MAKTABGACHA 
TA’LIM TASHKILOTI 

DIREKTORLARINING 
BOSHQARUV FAOLIYATI VA 

KASBIY MADANIYATI
Imamova Nilufar Zabiyxulla qizi

Nizomiy nomidagi O‘zMPU dotsenti, PhD

Soloyeva Rayhonoy Ravshanbek qizi
Nizomiy nomidagi O‘zMPU, 2- bosqich magistranti

Annotatsiya: Maktabgacha ta’lim tashkilotlari direktorlarining boshqaruv faoliyati ta’lim-tarbiya jarayonini samarali tashkil 
etishda muhim o‘rin tutadi. Rahbarning kasbiy madaniyatini shakllantirish jamoada sog‘lom ijtimoiy-psixologik muhit 
yaratish, pedagoglar faoliyatini muvofiqlashtirish hamda ta’lim sifatini oshirishga xizmat qiladi. Direktorlarning boshqaruv 
kompetensiyalari, liderlik qobiliyatlari va kommunikativ ko‘nikmalari tashkilot samaradorligini belgilovchi asosiy omillar 
hisoblanadi. Boshqaruv faoliyati jarayonida kasbiy madaniyat darajasi rahbarning qaror qabul qilishida, innovatsion yon-
dashuvlarni joriy etishda va pedagogik jarayonni rivojlantirishda yaqqol namoyon bo‘ladi.

Kalit so‘zlar: direktor, boshqaruv faoliyati, kasbiy madaniyat, boshqaruv kompetensiyasi, liderlik, pedagogik jamoa, ta’lim 
sifati, kommunikativ ko‘nikmalar, samaradorlik.
Abstract: The activities of directors of preschool educational organizations play a significant role in the effective organi-
zation of the educational process. The development of a leader’s professional culture contributes to creating a positive 
socio-psychological environment within the team, coordinating teachers’ activities, and improving the quality of education. 
Managerial competencies, leadership qualities, and communication skills of directors are key factors determining organi-
zational effectiveness. In the management process, the level of professional culture is reflected in decision-making, the 
implementation of innovative approaches, and the development of the pedagogical process.

Key words: director, management activity, professional culture, managerial competence, leadership, teaching staff, 
quality of education, communication skills, effectiveness.
Аннотация: Деятельность директоров дошкольных образовательных организаций занимает важное место в 
эффективной организации учебно-воспитательного процесса. Формирование профессиональной культуры руко-
водителя способствует созданию благоприятной социально-психологической среды в коллективе, координации 
деятельности педагогов и повышению качества образования. Управленческие компетенции, лидерские качества 
и коммуникативные навыки директоров являются ключевыми факторами, определяющими эффективность орга-
низации. В процессе управления уровень профессиональной культуры проявляется в принятии управленческих 
решений, внедрении инновационных подходов и развитии педагогического процесса.

Ключевые слова: директор, управленческая деятельность, профессиональная культура, управленческая компе-
тенция, лидерство, педагогический коллектив, качество образования, коммуникативные навыки, эффективность.

KIRISH
Maktabgacha ta’lim tizimini modernizatsiya qilish va ta’lim sifatini oshirish bugungi kunda dolzarb 

masalalardan biri hisoblanadi. Bu jarayonda maktabgacha ta’lim tashkilotlari direktorlarining boshqaruv faoli-
yati va kasbiy madaniyati alohida ahamiyat kasb etadi. Chunki ta’lim-tarbiya jarayonining samaradorligi ko‘p 
jihatdan rahbarning professional tayyorgarligi, boshqaruv kompetensiyalari va liderlik qobiliyatlariga bog‘liq. 
Zamonaviy ta’lim sharoitida direktorlarning innovatsion yondashuvlarni qo‘llay olishi, pedagogik jamoani sama-
rali boshqara bilishi va sog‘lom psixologik muhitni shakllantirishi muhim vazifalardan biridir. Shu bois mazkur 
mavzuni o‘rganish maktabgacha ta’lim tizimining rivojlanishi va uning sifat ko‘rsatkichlarini oshirishda muhim 
ilmiy-amaliy ahamiyatga ega.

MAVZUGA OID ADABIYOTLAR SHARHI
Maktabgacha ta’lim tashkilotlari direktorlarining boshqaruv faoliyati va kasbiy madaniyatining ilmiy asoslari 

pedagogika va ta’lim menejmenti sohasida yaratilgan tadqiqotlarda keng yoritilgan. Ta’limni boshqarish nazari-
yasini rivojlantirishda A.D. Novikov, L.P. Matveyev, V.A. Ashmarin, N.I. Ponomarev, B.M. Shiyan kabi olimlar 
rahbarlik faoliyati, boshqaruv jarayonlari va uning samaradorligini oshirish masalalarini ilmiy asoslab berganlar.

O‘zbekistonlik olimlar tomonidan ham ushbu yo‘nalishda muhim tadqiqotlar olib borilgan. Xususan, 
A. Akramovning “O‘zbekistonda jismoniy madaniyat va sport tarixi”, K. Nurmuhammodovning “Jismoniy tarbiya 
va sportning ijtimoiy-iqtisodiy muammolari” asarlarida boshqaruv, tashkil etish va rivojlantirish masalalari yori
tilgan. Shuningdek, F. Nasriddinov, F. Kerimov, F. Xo‘jayev kabi olimlar tomonidan ta’lim jarayonini tashkil etish 
va boshqarishning pedagogik asoslari tadqiq etilgan.

Maktabgacha ta’lim tizimida rahbarning kasbiy madaniyatini shakllantirish, uning boshqaruv kompeten-
siyalarini rivojlantirish hamda pedagogik jamoani samarali boshqarish masalalari zamonaviy tadqiqotlarning 
asosiy yo‘nalishlaridan biri hisoblanadi. Ilmiy adabiyotlar tahlili shuni ko‘rsatadiki, direktorlarning liderlik sifatlari, 
kommunikativ ko‘nikmalari va innovatsion yondashuvlari ta’lim sifati hamda tashkilot samaradorligini oshirishda 
muhim ahamiyat kasb etadi.

TADQIQOT METODOLOGIYASI
Maktabgacha ta’lim tashkilotlari direktorlarining boshqaruv faoliyati va kasbiy madaniyatini o‘rganishda 

turli ilmiy metod va yondashuvlardan foydalaniladi. Ushbu metodlar rahbarlarning boshqaruv kompetensiyalari, 
liderlik sifatlari hamda kasbiy madaniyat darajasini aniqlash va baholashga qaratiladi. Quyida asosiy metodlar 
va ularni qo‘llash usullari keltirilgan:

1.	 Kuzatish metodi: direktorlarning kundalik boshqaruv faoliyati, pedagogik jamoa bilan ishlash jarayoni va 
qaror qabul qilish holatlari bevosita kuzatilib, tahlil qilinadi.

2.	 Suhbat va so‘rovnoma metodi: rahbarlar va pedagog xodimlar o‘rtasida suhbatlar o‘tkazish hamda 
so‘rovnomalar orqali boshqaruv samaradorligi va kasbiy madaniyat darajasi aniqlanadi.

3.	 Tahlil metodi: ilmiy adabiyotlar, me’yoriy hujjatlar va mavjud tajribalar tahlil qilinadi.

4.	 Taqqoslash metodi: turli maktabgacha ta’lim tashkilotlari direktorlarining boshqaruv uslublari o‘zaro 
solishtiriladi.

TAHLIL VA NATIJALAR
Maktabgacha ta’lim tashkilotlari direktorlarining boshqaruv faoliyati va kasbiy madaniyatini o‘rganish 

jarayonida olingan ma’lumotlar tizimli ravishda tahlil qilindi. Tahlillar shuni ko‘rsatdiki, rahbarlarning boshqaruv 
faoliyati samaradorligi ularning kasbiy tayyorgarligi, boshqaruv kompetensiyalari va liderlik qobiliyatlari dara-
jasi bilan bevosita bog‘liq. Xususan, zamonaviy boshqaruv yondashuvlarini qo‘llay oladigan direktorlar peda-
gogik jamoani samarali tashkil etish, ichki nazoratni to‘g‘ri yo‘lga qo‘yish hamda ta’lim-tarbiya jarayonining sifat 
ko‘rsatkichlarini oshirishda yuqori natijalarga erishmoqda.

Tadqiqot davomida kuzatish, suhbat va so‘rovnoma metodlari asosida direktorlarning boshqaruv uslublari 
tahlil qilindi. Natijalarga ko‘ra, demokratik va hamkorlikka asoslangan boshqaruv uslubini qo‘llayotgan rahbarlar 
jamoada ijobiy psixologik muhitni shakllantirishda va pedagoglar faoliyatini muvofiqlashtirishda samaraliroq 
ekanligi aniqlandi. Aksincha, faqat ma’muriy-buyruqbozlikka asoslangan yondashuv ustun bo‘lgan holatlarda 
pedagogik jamoada motivatsiya darajasi pastligi va ish samaradorligining kamayishi kuzatildi.

Tahlil natijalari shuni ko‘rsatdiki, direktorlarning kommunikativ ko‘nikmalari boshqaruv samaradorligiga sezi-
larli ta’sir ko‘rsatadi. Rahbarlarning ochiq muloqotga tayyorligi, xodimlar bilan individual ishlashi va muammolarni 
konstruktiv hal etish qobiliyati jamoada o‘zaro ishonch muhitini shakllantiradi. Bu esa o‘z navbatida pedagogik 
jarayonning uzluksizligi va samaradorligini ta’minlaydi.

Shuningdek, innovatsion yondashuvlardan foydalanish darajasi ham tahlil qilindi. Natijalar shuni ko‘rsat-
diki, axborot-kommunikatsiya texnologiyalaridan foydalanish, zamonaviy boshqaruv vositalarini joriy etish 
hamda yangi pedagogik texnologiyalarni qo‘llash rahbar faoliyatining muhim tarkibiy qismi hisoblanadi. Bunday 
yondashuvni amaliyotga tatbiq etayotgan direktorlar faoliyat yuritayotgan tashkilotlarda ta’lim sifati va umumiy 
samaradorlik ko‘rsatkichlari yuqori ekanligi aniqlandi.

Bundan tashqari, direktorlarning kasbiy madaniyat darajasi ularning qaror qabul qilish jarayonida, nizoli 
vaziyatlarni boshqarishda hamda jamoa bilan ishlash uslubida yaqqol namoyon bo‘lishi kuzatildi. Yuqori kasbiy 
madaniyatga ega rahbarlar strategik fikrlash, mas’uliyatni to‘g‘ri taqsimlash va jamoani umumiy maqsad sari 
yo‘naltirishda ustunlikka ega ekanligi aniqlangan.

Umuman olganda, olib borilgan tahlillar natijalari maktabgacha ta’lim tashkilotlari direktorlarining bosh-
qaruv faoliyati va kasbiy madaniyati ta’lim sifati hamda tashkilot samaradorligini belgilovchi asosiy omillardan 
biri ekanligini tasdiqlaydi.

XULOSA VA TAKLIFLAR
Tadqiqot jarayonida maktabgacha ta’lim tashkilotlari direktorlarining boshqaruv faoliyati va kasbiy madani-

yati turli metodlar asosida o‘rganildi. Olingan ma’lumotlar tahlili shuni ko‘rsatdiki, direktorlarning boshqaruv sama-
radorligi ularning kasbiy tayyorgarligi, liderlik qobiliyati va kommunikativ ko‘nikmalariga bevosita bog‘liq. Kuza-
tish va so‘rovnoma natijalariga ko‘ra, yuqori kasbiy madaniyatga ega rahbarlar jamoada ijobiy psixologik muhit 
yaratish, pedagoglar faoliyatini muvofiqlashtirish va ta’lim sifatini oshirishda samaraliroq natijalarga erishmoqda.

Tahlillar davomida ayrim direktorlarning boshqaruv faoliyatida an’anaviy yondashuvlar ustunligi, innovat-
sion metodlardan yetarli darajada foydalanilmasligi aniqlandi. Shu bilan birga, kommunikativ ko‘nikmalar va 
jamoa bilan ishlash madaniyatining rivojlanish darajasi tashkilot samaradorligiga sezilarli ta’sir ko‘rsatishi kuza-
tildi. Tajriba-sinov ishlari natijalari boshqaruv kompetensiyalari yuqori bo‘lgan rahbarlar faoliyat yuritayotgan 
tashkilotlarda pedagogik jarayon yanada samarali tashkil etilishini ko‘rsatdi.

Natijalar shuni tasdiqlaydiki, direktorlarning kasbiy madaniyatini rivojlantirish, ularning liderlik va boshqaruv 
ko‘nikmalarini takomillashtirish maktabgacha ta’lim sifatini oshirishning muhim sharti hisoblanadi. Tadqiqot 
asosida rahbarlar uchun malaka oshirish tizimini takomillashtirish, innovatsion boshqaruv usullarini keng joriy 
etish va pedagogik jamoa bilan samarali hamkorlikni kuchaytirish zarurligi xulosa qilindi.

Maktabgacha ta’lim tashkilotlari direktorlarining boshqaruv faoliyati va kasbiy madaniyati ta’lim sifati hamda 
tashkilot samaradorligini belgilovchi muhim omil hisoblanadi. Rahbarning liderlik, kommunikativ va boshqaruv 
kompetensiyalari qanchalik rivojlangan bo‘lsa, pedagogik jarayon shunchalik samarali tashkil etiladi.

Takliflar:
Birinchi navbatda, direktorlar uchun muntazam malaka oshirish va treninglarni yo‘lga qo‘yish zarur. Bu 

MTT rahbarining kasbiy bilim va ko‘nikmalarini uzluksiz ravishda yangilab borish, zamonaviy boshqaruv yonda
shuvlarini o‘zlashtirish va amaliy faoliyatda qo‘llashga qaratilgan yaxlit tizimli jarayonni tashkil etishni anglatadi. 
Bu jarayon ta’lim tashkiloti faoliyatining sifat ko‘rsatkichlarini oshirishga xizmat qiladi.

Keyingi taklif – boshqaruv faoliyatida innovatsion yondashuvlarni keng joriy etish. Bu esa, o‘z navbatida, 
boshqaruv jarayoniga zamonaviy, samaradorligi isbotlangan usullar, texnologiyalar va yangicha fikrlashni tizimli 
ravishda tatbiq etish jarayonini anglatadi.

Navbatdagi taklif – pedagogik jamoa bilan samarali hamkorlikni yo‘lga qo‘yish va sog‘lom muhitni mustah-
kamlash. Bu jarayon direktorning pedagog xodimlar bilan muloqoti davomida, muammolarni xolis baholashda, 
ularga oqilona yechim topishda hamda qulay ish muhitini yaratishda namoyon bo‘ladi.

So‘nggi taklif sifatida rahbarlarning kommunikativ va liderlik ko‘nikmalarini rivojlantirishga e’tibor qaratish 
lozim. Rahbar shaxsi har bir jabhaда o‘z xodimlari uchun namuna bo‘la olishi zarur. Liderlik qobiliyati faqat 
pedagog xodimlarga buyruq berish emas, balki ularning har biriga individual yondashish, motivatsiya berish 
hamda empatiya ko‘rsatishni ham anglatadi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

